
Uimhreacha teileafóin a aithint 
Romeo an ranga
Téigh timpeall an ranga agus faigh uimhir theileafóin ó chúigear eile sa rang. Is rás é. Is é an chéad duine a bheidh críochnaithe Romeo an ranga. Cad iad na ceisteanna a bheidh uait chun an tasc a dhéanamh?

Treoracha don mhúinteoir

Uimhreacha teileafóin a aithint				         Éisteacht

Le múineadh
Na huimhreacha 0-10 agus conas uimhir theileafóin a fháil agus a thabhairt.
Moltaí

1. Iarr ar na foghlaimeoirí uimhir theileafóin a scríobh síos. 

· Mínigh go gcuirfidh tú an cheist: Cad é d’uimhir theileafóin? orthu ar fad. 

· Mínigh nach gá do na foghlaimeoirí a bhfíoruimhreacha a úsáid. 

· Tabhair seans dóibh an uimhir a bhreacadh síos agus é a chleachtadh trí Ghaeilge ina n-aonar ar dtús. Múin an cheist seo dóibh ansin: Cad é d’uimhir theileafóin? 

· Cuir béim ar leith ar an bhfoghraíocht anseo uimhir theileafóin. 

· Cuir an cheist: Cad é d’uimhir theileafóin? ar chúpla foghlaimeoir. Ansin, iarr ar fhoghlaimeoir amháin an cheist a chur ar an duine atá in aice leis. Nuair a thugann an duine sin freagra, cuirfidh seisean an cheist ar an duine atá in aice leisean agus leanfaidh an nós sin timpeall an ranga, go dtí go mbeidh an cheist curtha agus freagra tugtha ag gach foghlaimeoir. 

· Taispeáin an sleamhnán Uimhreacha teileafóin ón taispeántas PowerPoint Gníomhaíochtaí Labhartha do na foghlaimeoirí. Mínigh dóibh gur uimhreacha teileafóin iad d’eagraíochtaí, a dhéanann iarracht Gaeilge a chur chun cinn agus go bhfaighidh siad níos mó eolais fúthu ar líne. 

· Ansin, cuir na ceisteanna atá ag bun an tsleamhnáin orthu, mar ghrúpa. Freagróidh siad le chéile. 

· Éist go géar leis na freagraí agus má thugann tú aon deacracht faoi deara, go háirithe ó thaobh foghraíochta de, téigh siar ar an bpointe sin leis an rang.

2. Tabhair cóip den bhileog Uimhreacha teileafóin a aithint do gach foghlaimeoir. 

· Abair leis an rang go gcloisfidh siad 9 n-uimhir theileafóin. Caithfidh siad tic a chur leis an uimhir a chloiseann siad i ngach cás. 

· Cas an comhad fuaime níos mó ná uair amháin. 

· Ceartaigh an ghníomhaíocht trí iarraidh ar dhaoine aonair na huimhreacha a rá os ard. 

3. Tabhair cóip den bhileog Uimhreacha teileafóin a aithint - Romeo an ranga do gach foghlaimeoir. 

· Mínigh dóibh go mbeidh orthu dul timpeall an ranga agus uimhreacha cúigear eile a fháil. Ní gá dóibh a n-uimhreacha féin a úsáid. 

· Lig dóibh féachaint ar an ngníomhaíocht ar feadh soicind agus pléigh an dá cheist a bheidh uathu chun an tasc a chur i gcrích (cé tusa? / cad is ainm duit? agus cad é d’uimhir theileafóin?). 

· Mínigh dóibh gur rás é agus is é an chéad duine a chríochnaíonn an tasc Romeo an ranga. 

· Nuair a bheidh Romeo faighte agat lig do na daoine eile an tasc a chríochnú. 

· Ansin, cuir ceisteanna orthu faoi uimhreacha daoine sa rang: Cad é uimhir theileafóin Leah?’ 

Moltar na gníomhaíochtaí seo a nascadh leis an mbileog Súil siar ar Thopaic 1 (Éisteacht).

